
GOUVENE CUOMO ANONSE KANPAY “EVERY STUDENT PRESENT” KI LANSE POU REDUI TWOP ABSANS
NAN LEKOL NEW YORK YO

Yon elev sou dis rate omwen dis pousan jou lekol yo chak ane; Pwojé a vize pou ranvése move tandans
saa

Jodi a, Gouvené Andrew M. Cuomo te anonse lansman Every Student Present (Tout Elév Prezan), yon
kanpay sansibilizasyon piblik pou ede dirijan lekol yo, paran yo ak kominote yo ankouraje elév to prezan
nan lekol yo. Pwoje a ap abode absans kwonik ki yon enpak negatif sou péfomans elév yo, epi li
ankouraje estrateji pou angaje elév yo nan lekol, poutét sa pou pi byen prepare yo pou siksé akademik.

Gouvene Cuomo di konsa, “Lé nou asire elev yo resevwa yon bon kalite anseyman sa vle di nou asire yo
nan salklas yo chak jou. Kanpay Every Student Present fé sa seélman, le li bay zouti ak resous pou ede bat
kont gwo tandans absans elév yo nan lekol nou yo. Si nou travay avek paran yo, lekol yo ak kominote yo,
kanpay sansibilizasyon piblik sa a ap ankouraje enpotans pou kenbe timoun yo nan lekol yo pou yo pa
rete deye.”

Kanpay Every Student Present (Tout Elév Prezan), ki anba kontwol Council on Children and Families (CCF)
(Konséy pou Timoun ak Fanmi), ap bay yon koutmen pou dirijan lekol yo, paran yo ak kominote yo pou
ede elev yo fe prezans yo vin yon abitid. Kanpay la konsantre sou devlopman sansibilizasyon pwoblém
nan, pou kreye anviwdonman enteresan pou lekol yo, pou itilize done pou idantifye elev ki gen absans
kwonik yo, epitou pou analize fason pou bay sip0 ki kapab ede elev yo ak fanmi yo.

Dapre Attendance Works, yon pwojé ki ankouraje sansibilizasyon wol enpotan prezans nan lekol la jwe
nan reyalize sikse akademik apepre yon elév sou dis nan Etazini rate dis pousan oswa plis jou lekol chak
ane. Kat elév klas matenel ak elév klas premye ane sou dis ap rate apepre yon mwa lekol, ki menase
sitou konpetans yo nan lekti boné. Answit, Attendance Works jwenn elév klas sizyém ane ki gen absans
kwonik gradye mwen souvan pase kamarad klas yo. Menmsi tout timoun, kelkeswa orijin sosyo-
ekonomik yo, bay move pefomans nan lekol |l yo gen absans kwonik, prezans nan lekol avek
satisfaksyon se yon pwoblém sitou pami timoun k ap viv nan povrete yo. Kék nan rezon pou absans
kwonik lan se maladi tankou opresyon, enkyetid pou sekirite ak kraponay, echék nan lekol, pwoblém
transpo, ak pwoblém fanmi.

Direkte Egzekitif Konsey pou Timoun ak Fanmi, Deborah Benson, di konsa, “Absans kwonik se youn nan
premye endikasyon ki montre nou gen elev ki pa nan pwosesis la. Le nou swiv kantite absans yon elév
genyen, kit absans y motive kit absans yo pa motive, nou kapab fé premye aksyon le entévansyon pou
prekosyon yo gen anpil chans pou bay sikse.”

Hedy Chang, Direkte Attendance Works, ki te travay nan tet ansanm avek Konsey la pou devlope Every
Student Present, di konsa, “Nou konnen zafe prezans lan nan sans komen ak rechéch. Bon nouvel la seke
absans kwonik se yon pwoblém nou kapab rezoud. Prezans amelyore le lekol yo, kominote yo ak fanmi
yo asosye ansanm pou kontwole done sou absans kwonik yo, devlope yon kilti lokal prezans chak jou epi
idantifye ak rezoud anpechman pou elév yo vini nan klas yo. Si nou redui absans kwonik lan sa kapab
ede amelyore rezilta yo anpil, sitou pou timoun ki pi defavorize nou yo, epitou sa ap ogmante
preparasyon elev yo pou kolej ak karye.”

Prezans nan lekol se yon koneksyon enpotan ak fondamantal pou efo k ap fét pou amelyore lekol yo.
Amelyorasyon nan anséyman nan salklas la ak refom nan pwogram akademik lan p ap bay rezilta sof si
elev yo prezan fizikman nan lekol yo. Pou jwenn plis enfomasyon sou fason lekol yo, fanmi yo ak
kominote yo kapab sipote siksé akademik timoun yo epi redui absans kwonik lan, ale nan sitweb Every
Student Present nan www.everystudentpresent.org, epi swiv Konsey la sou Twitter (@nysccf), Facebook
(http://www.facebook.com/NYSCCF), ak Pinterest (http://pinterest.com/nysccf).

Konsey la fye pou asosye avek Attendance Works, Children’s Aid Society, Erie | BOCES, New York State
Afterschool Network, State University of New York, ak United Way of New York City pou sipote Every
Student Present.

Konsey la ap travay avék ajans 11 manm li yo pou kowodone sistem sante, edikasyon ak sévis sosyal Eta
New York pou bay sistem swen sante ki pi efikas pou timoun yo ak fanmi yo. Manm Konsey la gen ladan
Department of Health (DOH) (Depatman Sante), Department of Labor (Depatman Travay), Division of
Criminal Justice Services (DCJS) (Divizyon Sistém lJistis Kriminél), Office of People with Developmental
Disabilities (OPWDD) (Biwo pou Moun ki Gen Andikap Devlopmantal), Office of Alcoholism and
Substance Abuse Services (OASAS) (Biwo pou Sevis Abi Alkol ak Dwog), Office of Children and Family
Services (OCFS) (Biwo Sévis pou Timoun ak Fanmi), Office of Mental Health (OMH) (Biwo Sante Mantal),
Office of Probation and Correctional Alternatives (OPCA) (Biwo Pwobasyon ak Altenativ Koreksyonel),
Office of Temporary and Disability Assistance (OTDA), Office for the Aging (Biwo pou Moun k ap Antre
nan Laj), State Education Department (SED) (Depatman Edikasyon Eta a).

